
Abstrakti 

Kosova është një nder vendet e njohura ne Ballkan për kultivimin e hardhisë se rrushit 

qe nga lashtësia, dhe kjo traditë është përqendruar kryesisht ne rrafshin e Dukagjinit. Mirëpo, 

gjatë kultivimit të hardhis së rrushit përveç sëmundjeve dhe insekteve, barërat e këqijat 

shkaktojnë dëme relativisht të mëdha, prandaj është me rëndësi të veçantë njohja dhe përhapja 

e llojeve të barërat e këqijave në hardhi të rrushit. Hulumtimet janë kryer gjatë vitit 2015 në 

lokalitetin e Rahovecit, sipas metodës se Braun-Blanquet-scale, ku madhësia e sipërfaqes së 

hulumtuar ka qenë 5 x 5 = 25 m2. Gjithsej janë kryer 150 rilevime, 25 rilevime x 3 herë gjatë 

vegjetacionit - kultivimi tradicional dhe 25 rilevime  x 3  herë gjatë vegjetacionit,  mostra të 

rastit - Kultivimi intensiv (me përdorim të herbicideve). 

Në lokalitetin ku janë kryer hulumtimet janë regjistruar 45 lloje të barërat e këqijave, 

që ju përkasin 20 familjeve, kurse llojet dominante ishin nga familjet: Asteraceae dhe Poaceae.  

Derisa, në aspektin morfologjik, kanë dominuar gjethegjerat me 84.4%, kurse 

gjethengushtat 15.6%.  Sa i përket ciklit biologjik 51.2% ishin njëvjeçare, por edhe numri i 

shumëvjeçareve ishte mjaft i lartë 48.8%. Në total, nga 45 lloje të barërat e këqijave kanë 

dominuar terofitet me 64.4% dhe hemikriptofitet me 26.7% me paraqitje më të vogël ishin 

grupet tjera  

Në bazë të rezultateve për  elementet floristike numri më i madh i llojeve të barërat e 

këqijave të regjistruara ishin kosmopolite dhe evropiane me nga 30%,  pastaj subseevropiane 

me 17.8% dhe  subevropiane 15.6%, llojet tjera ishin me përqindje me te ulet. 

Analiza ekologjike e llojeve të barërat e këqijave tregon se llojet e barërat e këqijave në 

përgjithësi janë bimë mjaft shumë dritë dashes, të cilat rriten në toka bazike, mesatarisht të 

lagështa dhe pjellore dhe në temperatura mesatare. Derisa, nga 45 lloje të barërat e këqijave të 

regjistruara në dy sistemet e kultivimit, kanë dominuar barërat e këqijat gjethegjera me 84.4%, 

kurse gjethengushtat ishin me 15.6%.  

